
1. Ընթացիկ իրավիճակը և իրավական ակտի ընդունման անհրաժեշտությունը.

Կառավարության 2021-2026թթ. ծրագրով նախատեսված դատաիրավական ոլորտի բարեփոխումների շրջանակներում Արդարադատության նախարարության հարկադիր կատարման ծառայության թվայնացումը ապահովելու նպատակով Արդարադատության նախարարությունը Հարկադիր կատարումն ապահովող ծառայության նոր էլեկտրոնային կառավարման համակարգի ներդրման ու գործարկման համար ծառայության սերվերային համակարգի տեխնիկական բնութագրին համապատասխան սերվերներ ձեռք բերելու համար հայտարարել է մրցույթ և հայտերի ներկայացման վերջնաժամկետ է սահմանվել 2022 թվականի մայիսի 16-ը: Մրցույթին (թիվ ՀՀԱՆ-ԷԱՃԱՊՁԲ-ՀՍ-22/29 էլետրոնային աճուրդին) մասնակցել է երկու ընկերություն, որոնցից առաջինը, լինելով ՀՀ ոչ ռեզիդենտ կազմակերպություն և հետապնդելով ոչ բարեխիղճ նպատակներ և, չլինելով անհրաժեշտ համակարգը մատակարարելու իրական հավակնորդ ընկերություն,  ներկայացրել է նվազագույն գնային առաջարկ, սակայն հրաժարվել է հետագա ընթացակարգին մասնակցելուց, որի արդյունքում պայմանագրի կնքումը  տվյալ կազմակերպության հետ դարձել է անհնարին: 

1. Առաջարկվող կարգավորման բնույթը.

Հաշվի առնելով «Գնումների մասին» Հայաստանի Հանրապետության օրենքի 20-րդ հոդվածով և Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետի կարգավորումները, ինչպես նաև ներկայումս սերվերային համակարգի գնման կարիքը և հրատապությունը, առաջարկվում է սույն նախագծով սերվերային համակարգի ձեռքբերումն իրականացնել հրատապ բաց մրցույթի ձևով:

1. Ակնկալվող արդյունքը.

Նախագծի ընդունման արդյունքում հնարավոր կլինի ձեռք բերել Հարկադիր կատարումն ապահովող ծառայության նոր էլեկտրոնային կառավարման համակարգի ներդրման ու գործարկման համար ծառայության սերվերային համակարգի տեխնիկական բնութագրին համապատասխան սերվերներ և զերծ մնալ ոչ բարեխիղճ միջոցներով ապրանքների ձեռքբերմանը խոչընդոտելու հնարավորություն ստեղծվելուց:

1. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է Արդարադատության նախարարության կողմից:

1.  Նախագծի ընդունման կապակցությամբ Հայաստանի Հանրապետության պետական բյուջեում ծախսերի  և եկամուտների նվազեցման կամ ավելացման մասին.

Նախագծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում: 
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
[bookmark: _Toc21015893][bookmark: _Toc17716620]Նախագծի ընդունումը բխում է Կառավարության «Հայաստանի Հանրապետության դատական և իրավական բարեփոխումների 2019-2023 թվականների ռազմավարությունը եվ դրանից բխող գործողությունների ծրագրերը հաստատելու մասին» 2019 թվականի 1441-Լ որոշման հավելված N 1-ի «Էլեկտրոնային արդարադատության միասնական հարթակի ստեղծում և տվյալների էլեկտրոնային բազաների մատչելիության ապահովում և արդիականացում» նպատակի իրագործման ապահովման անհրաժեշտությունից, որում ներառված է նաև  իրավապահ (հետաքննության և նախաքննության մարմիններ, դատախազություն), դատական և իրավակիրառ մարմինների (Հարկադիր կատարումն ապահովող ծառայություն, Քրեակատարողական ծառայություն, Պրոբացիայի ծառայություն) միջև էլեկտրոնային փաստաթղթաշրջանառության համակարգի ստեղծման պահանջը:
Նախագծի ընդունման անհրաժեշտությունը պայմանավորված է նաև ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի 19-րդ կետով սահմանված՝ կատարողական վարույթի արդյունավետության բարձրացմանը, ներառյալ՝ թվայնացման և էլեկտրոնային համակարգերի գործարկման միջոցով, միտված՝ Հարկադիր կատարման համակարգի բարեփոխումների կատարման միջոցառման իրականացումից։






